A poboación española
En España viven máis de 46 millóns de persoas. A poboación española medrou estes últimos anos porque a natalidade é maior que a mortalidade e porque recibe moitos inmigrantes que veñen doutros países para traballar.

A meirande parte da poboación vive nas cidades, mentres que o campo está case despoboado. As provincias con máis habitantes son as da costa, agás Madrid, que ten moita poboación por ser a capital.

Actividades económicas

- A maior parte da poboación  traballa no Sector Terciario, un 65% dos traballadores dedícanse a actividades relacionadas co comercio, co transporte e co turismo.

O comercio pode ser interior, o que se realiza dentro do país, ou exterior que se leva a cabo con outros países.

Os transportes poden ser marítimos, terrestres ou aéreos, e son imprescindibles para que as mercadorías cheguen dun lugar a outro.
O turismo consiste no desprazamentos das persoas buscando descanso ou diversión e poden buscar lugares con sol e praia, como Canarias, ou paisaxes de montaña, o turismo rural. Outras veces os turistas buscan cidades  de interés cultural buscando museos, exposicións e patrimonio histórico e artístico (Santiago de Compostela, Sevilla, Toledo, etc)
- No Sector Secundario traballa o 30% das persoas empregadas e dedícanse á  fabricación de automóbiles, barcos ou produtos de consumo (alimentos, tecidos, mobles).
Outra ocupación deste sector é a construción de edificios, pontes ou estradas.

- No Sector Primario só traballan un 5% da poboación activa e dedícanse á pesca, á agricultura, á gandaría e á minaría.
